
				இப்பக்கம் மெய்ப்பு பார்க்கப்படவில்லை
இலக்கணம் 523

அனைத்திற்கும் தெலுங்கு, கன்னடம் முதலிய மொழிகளில் தனி வடமொழிச் சொற்கள் வடமொழி உருவிலேயே வழங்கி வருகின்றன. இதிலிருந்து இப்பெயர்கள் வடமொழியி லிருந்து பிற தென்னுட்டு மொழிகளில் எடுக்கப்பெற்ற நெடுங்காலத்திற்கு முன்னரே தமிழ் இலக்கியத்திலோ தமிழ் மொழியிலோ எடுத்தாளப்பெற்றிருக்க வேண்டும் என்பது தெளிவாகின்றது. தமிழில் வரும் வடமொழிச் சொற்களேத் தற்சமம், தற்பவம் என்று இலக்கண நூலார் பிரித்துக் காட்டுவர்.


	3rupādu arroriors (Sense of prestige) sulh 305 மொழியிலுள்ள சொற்கள் பிறிதொரு மொழியில் ஏறுவதுண்டு. மேடுைகளில் இலத்தீன் மொழியைக் கற்ருல்தான் தன்மதிப்பு உண்டு என்று மக்கள் நினைத்த காலமும் இருந்தது. ஆங்கில ஆட்சியில் இருநூறு, ஆண்டுகளாக வாழ்ந்து ஆங்கிலம் கற்ருல்தான் தன் மதிப்பு உண்டு என்று பழகிய நமக்கு இப்பண்பு தெளிவாகாமற் போகாது.

சொற்கோவையிலும் சொல் அமைப்பிலும் பிற மொழிகளால் நேரும் மாறுதல்கள் பல. இம் மாறுதல்களால் ஒரு மொழிக்கு நன்மையும் உண்டு , தீமையும் உண்டு. கருத்து வளர்ச்சியை மட்டிலும் நாடுவோர் மொழிக் கலப்பால் ஆக்கமே உண்டு என்று கூறுவர் ; மொழித் துய்மையை மட்டிலும் நாடுவோர் கேடு உண்டென்று உரைப்பர். ஆழ்ந்து நோக்கினுல் ஒரு மொழிக்கு இரண்டும் வேண்டும் என்பது தெரியவரும். அதற்காக, வேண்டுமென்றே பிறமொழிச் சொற்களை அளவின்றி வலிந்து துழைத்தல் பெருந்தவறு ; வெறுக்கத்தக்கது. இவ்வாறு அளவின்றிப் புகுத்தினுல் மொழியின் உருவமே மாறிப்போகும். பிறமொழி என்று கருதத் தக்கவாறு ஒரு மொழியை மாற்றிவிடுதல் விரும்பத்தக்கதன்று. ஆல்ை இன்றியமையாத சொற்களே மட்டிலும் ஏற்றுக் கொள்ளத்தான் வேண்டும். தமிழில் பிறமொழிச் சொற்கள் வந்து கலக்கும்பொழுது அவற்றைத் தமிழின் நீர்மைக் கேற்றவாறு மாற்றியமைத்து ஏற்றுக் கொள்ளவேண்டும். வட

				 இப்பக்கம் கடைசியாக 10 பெப்பிரவரி 2018, 13:33 மணிக்குத் தொகுக்கப்பட்டது.

